
Útdráttur  

Þegar  ég  ákvað  umfjöllunarefni  þessarar  rannsóknar  fannst  mér  kjörið  að  nota  

tækifærið  og  sameina  mín  helstu  áhugamál  í  vali  á  umfjöllunarefni,  en  þau  eru  

popp   menningu   og   sviðslistir.   Í   þessari   ritgerð   mun   ég   skoða   hvernig  

raunveruleikasjónvarp  þróaðist   frá  því  að  vera  upptaka  af  slökkviliðsmönnum  

að  mæta  fyrstir  á  vettvang  bruna,  yfir  í  það  að  fylgjast  með  Kim  Kardashian  fara  

í  sónar    myndatöku.  Ég  mun  skoða  hvernig  ung  kona  í  Bandaríkjunum  skapaði  

viðskipta   stórveldi   með   engu   nema   réttri   markaðsetningu   á   fjölskyldu   sinni.              

Til  þess  að  komast  að  því  hvernig  Kardashian  fjölskyldan  mótar  ímynd  sína  og  

viðheldur   henni  með   vikulegum   sjónvarpsþætti,   skoða   ég   kenningar   skoska  

félagsfræðingsins  Erving  Goffman,  sem  notaði  hugtök   leikhússins   til  þess  að  

útskýra   hegðun   fólks.   Að   lokum   leita   ég   að   hugsanlegri   ástæðu   fyrir   þeirri  

ákvörðun  einnar  fjölskyldu  að  hleypa  myndavélum  sem  sýna  milljónum  manns,  

vikulega,  allt  sem  hún  gerir,  allt  sem  fer  úrskeiðis  og    leyfir  öllum  að  hafa  skoðun  

á  því.     

UPPHAFIÐ 

Ég  varð  fyrst  var  við  tilvist  Kim  Kardashian  árið  2008.  Það  sem  ég  heyrði  um  

hana  þá  var  að  hún  hefði  orðið  fræg  fyrir  að  vera  í  kynlífsmyndbandi  og  að  hún  

og  fjölskyldan  hennar  væru  stjörnur  í  sínum  eigin  raunveruleikaþætti.  Lengi  vel  

var  ég  með  fyrirfram  mótaða  skoðun  á  Kim  og  fjölskyldunni  hennar;;  um  að  þau  

væru  fræg  fyrir  það  eitt  að  vera  fræg  og  það  þótti  mér  ekki  jafn  merkilegt  og  að  

vera  frægur  fyrir  eitthvað  eins  og  að  vera  leikari  eða  tónlistarmaður.  Nokkur  ár  

liðu  og  árið  2012  útskrifast  ég  úr  Menntaskólanum  við  Hamrahlíð.  Eftir  það  fór  

ég   í   ferð   til   Ameríku   ásamt   þremur   vinum   mínum   og   við   ferðuðumst   frá  

Californiu  til  Lima  í  Perú,  þar  sem  ég  hitti  kærustuna  mína  sem  hafði  verið  á  

svipuðu  ferðalagi  með  vinkonum  sínum,  og  skildi  við  strákana.  Við  dvöldum  í  

viku  saman  í  Lima  áður  en  við  héldum  til  London  þar  sem  við  ætluðum  að  vera  

yfir  áramótin.  Þar  gistum  við  í  íbúð  bróður  míns  í  Austur  London  og  af  þeim  tíu  

dögum  eyddum  við  um  það  bil  5  heilum  dögum  fyrir  framan  sjónvarpið  að  fylla  

upp  í  gatið  sem  þrír  mánuðir  án  sjónvarps  skilur  eftir.  

Það  var  þá  sem  það  gerðist  að  ég  horfði  í  fyrsta  skiptið  á  Keeping  Up  With  The  

Kardashians.   Eitthvað   small   og   ég   gat   ekki   hætt.   Þessi   öfgakenndi  

hversdagsleiki   bauð  mig   velkominn   og   um   tíma   fannst  mér   ég   vera   einn   af  

fjölskyldunni.  Núna,  4  árum  síðar,  leitar  þessi  fjölskylda  enn  á  mig.  Hvort  sem  

það  er  á  samfélagsmiðlum,  í  sjónvarpinu,  eða  í  auglýsingum  -  þá  er  fjölskyldan  

allstaðar.  Ég  get  ekki  annað  sagt  en  að   ímyndin  heilli  mig  en  þó  eru  margar  

spurningar  sem  varðandi  hana  sem  brenna  á  mér.  

Lifir  fjölskyldan  „venjulegu  lífi”  fyrir  framan  myndavélarnar  eða  sviðsetja  þau  líf  

sitt  útfrá  staðreyndinni  að  heimurinn   fylgist  með?  Ef  svo  er,  hvaða  aðferðum  

beitir  fjölskyldan  í  sviðsetningunni  og  hvers  vegna  gerir  hún  það?  

    

Til  að  skilja  samhengið  sem  er  raunveruleikasjónvarp  verður  bókin  Reality  TV  

–  Audiences  And  Popular  Factual  Television  eftir  Annette  Hill  skoðuð.  Í  bókinni  

er   forminu   raunveruleikasjónvarp   gefið   góð   skil   og   farið   er   ítarlega   í   hvaða  

aðferðum   er   beitt   við   gerð   sjónvarpsefnis   af   þessari   gerð.   Skoðað   er   hvers  

vegna  vinsældir   raunveruleikasjónvarps  eru   jafn  miklar  og   raun  ber  vitni  auk  

þess  sem  saga  og  þróun  formsins  eru  rakin.  Í  öðrum  kafla  er  saga  Kardashian  

fjölskyldunnar  rakin;;  hvaðan  hún  kom  og  hvernig  hún  komst  á  þann  stað  dag  

sem  hún  er  á   í  dag,  auk  þess  sem  öll   fjölskyldutengsl  verða  útskýrð.   Í  þriðja  

kafla  verður  birtingarmynd  Kardashian  fjölskyldunnar  í  fjölmiðlum  borin  saman  

við  meginhugtök  félagsfræðingsins  Erving  Goffman  í  bókinni  The  Presentation  

of  Self   in  Everyday  Life,  en  þar  notar  hann   tungumál   leikhússins   til   þess  að  

greina   hvernig   fólk   sviðsetur   sjálft   sig   í   daglegu   lífi.   Ástæða   sviðsetningar  

Kardashian   fjölskyldunnar   er   skoðuð   í   fjórða   kafla.   Til   þess   er   grein   Nick  

Couldry,  „Reality  TV,  or  the  Secret  Theater  of  Neoliberalism”,  skoðuð.  Þar  gerir  

Couldry  samanburð  á  raunveruleikasjónvarpi  og  nýfrjálshyggju  vinnustað  þar  

sem  krafan  um  að  vera  „ekta”  eða  „sannur”  er  stöðugt  viðloðandi.   Í  niðurlagi  

verða  aðalatriði  dregin  saman  og  helstu  niðurstöður  kynntar.  

  

 
SJÓNVARPIÐ  VERÐUR  RAUNVERULEGT  

Það   má   með   sanni   segja   að   raunveruleikasjónvarp   hafi   komið   eins   og  

stormsveipur   inn   í   sjónvarpsiðnaðinn   á   21.   öldinni.   Þrátt   fyrir   að   framleiðsla  

fyrstu  raunveruleikaþáttanna  hafi   farið  af  stað  í   lok  9.  áratugarins  þá  var  það  

ekki   fyrr  en   í   byrjun  21.  aldarinnar   sem  sjónvarpsstöðvar   fóru  að   leggja   jafn  

mikla  áherslu  á  framleiðslu  slíkra  þátta  eins  og  raunin  er  í  nútímanum.1  

  

Vinsælt  raunveruleikasjónvarp  er  afsprengi  æsifréttamennsku,  heimildaefnis  í  

sjónvarpi  og  vinsæls  skemmtiefnis.  Í  kjölfar  frjálslegri  reglugerðna  en  áður  hafði  

verið  og  aukins  frelsis  fjölmiðlafyrirtækja  á  auglýsingamarkaði  jókst  gróðaskyn  

þeirra  og  í  því  leituðust  þau  eftir  því  að  skapa  ódýrara  sjónvarpsefni  sem  næði  

til  sem  flestra.    Samkeppni  í  dagskrágerð  færðist  í  aukana  sem  ýtti  undir  það  

að   framleiðslufyrirtæki  voru   tilbúin  að   taka  áhættur  með  það  að  markmiði  að  

lenda  á  gullnámu  sem  myndi  hitta  í  mark  hjá  áhorfendum.  

  

Fyrsta  bylgja  raunveruleikaþátta  kom  fram  undir  lok  9.  áratugarins  með  þáttum  

sem  kallaðir  voru  infotainment  eða  upplýsinga-skemmtiefni.  Í  þeim  þáttum  var  

t.d.  fylgst  með  lögreglumönnum  að  rannsaka  sakamál  eða  t.d.  sjúkraliðum  sem  

                                                
1Hill,  Annette,  Reality  TV  –  Audiences  and  popular  television,  E-bók.  (Routledge:  
England,  2005),  bls.  3.  

mæta  fyrstir  á  slysastað.2     Næsta  bylgja  raunveruleikaþátta  sem  kom  fram  á  

sjónarsviðið  var  heimildar-sápan  eða  ‘fly  on  the  wall’  documentary/’soap  docs’.  

Þessi  gerð  sjónvarpsþátta  kemur  fram  undir  lok  10.  áratugarins  og  þróast  útfrá  

svokölluðum  innlitsheimildarmyndum  þar  sem  heimili,  garðar  eða  lifnaðarhættir  

fólks  voru  kynntir.    

Heimildar-sápan  var  blanda  af  heimildarmyndinni  og  persónudrifnu  skálduðu  

efni.      Keeping  Up  With  The  Kardashians  er  fullkomið  dæmi  um  slíkan  þátt  þar  

sem   hversdagslegu   lífi   einstaklinga   er   gefið   rými   og   einstaklingurinn   fær  

tækifæri  til  þess  að  sýna  hvað  hann  leggur  áherslu  á  og  gera  athugasemdir  við  

atburði   í   sínu   daglega   umhverfi.   Heimildar-sápan   var   ótrúlega   fljót   að   ná  

gríðarlegum  vinsældum.  Hún  hóf  uppgang  sinn  á  BBC  og  var  fljót  að  taka  yfir  

plássið  sem  gamanþættir  og  létt  skemmtiefni  höfðu  áður  verið  í.  Um  miðjan  10.  

áratuginn  var  heimildar-sápan  farin  að  gera  tilkall  til  þess  tíma  sem  áður  hafði  

verið   einokaður   af   dramatískum   sjónvarpsþáttum,   seríum,   sem   voru   lang  

vinsælasta  sjónvarpsefnið.  Vinsældir  slíkra  þátta  sáust  mjög  skýrt  í  fjölda  þeirra;;  

þeir  fóru  frá  því  að  vera  fjórir  á  ITV  og  BBC  árið  1995  yfir  í  að  vera  tuttugu  og  

tveir   á   báðum   þessum   stöðvum   árið   1998   og   áhorf   á   þessa   þætti   mældist  

gríðarlega  hátt.3  

Heimildar-sápuóperan  var  fremst  í  flokki  þriðju  bylgju  raunveruleikasjónvarps.  

Það   voru   einna   helst   leikjaþættir,   en   þeir   byggðu   á   ákveðnum  

félagsvísindagrunni  þar  sem  fólk  var  ýmist  látið  lifa  við  og/eða  ganga  í  gegnum  

öfgakenndar   aðstæður   eða   látið   lifa   með   hópi   ókunnugra   í   lokuðu   rými   í  

ákveðinn  tíma  undir  stöðugu  eftirliti  áhorfenda.  Þessi  gerð  þátta  á  rætur  sínar  

að  rekja  til  breska  framleiðandans  Charlie  Parsons  sem  þróaði  hugmyndina  að  

Survivor  þáttaröðinni   seint  á  10.  áratuginum  áður  en  hann  seldi  hlutdeild  að  

hugmyndinni   til   sænska   fyrirtækisins   Endamol.   Fyrirtækið   endurhannaði  

hugmyndina  að  Survivor  og  gáfu  þá  út  undir  nafninu  Expedition  Robinson  en  

samtímis  hafði   fyrirtækið  verið  að  þróa  svipaða  hugmynd  að  þætti.  Sá  þáttur  

var  Big  Brother  sem  varð  einn  allra  vinsælasti   leikjaþáttur  áratugarins.4  Síðar  

meir  þróuðust  leikjaþættirnir  þannig  að  frægt  fólk  var  fengið  inn  sem  keppendur.  

Þættir  á  borð  við  Celebrity  Big  Brother  og  I’m  A  Celebrity...Get  Me  Out  Of  Here.  

                                                
2  Hill,  Reality  TV  –  Audiences  and  popular  television,  bls.24.  
3  Hill,  Reality  TV  –  Audiences  and  popular  television,  bls.  28.  
4  Hill,  Reality  TV  –  Audiences  and  popular  television,  bls.  31.  

Sú  þróun  teygði  sig  út  í  heimildar-sápurnar  sem  spunnu  af  sér  þætti  á  borð  við  

The   Osbournes   og   Keeping   Up   With   The   Kardashians.   Fjórða   bylgja  

raunveruleikasjónvarps  er  enn   í  gangi   í  dag,  en  það  er  alveg   frjálst   form  þar  

sem   fyrrnefndar   gerðir   þátta   blandast   saman   ásamt   öllum   mögulegum  

útgáfum.5  

  

Ástæðan   fyrir   fjölda   raunveruleikaþátta   er   aðallega   hversu   ódýrir   þeir   eru   í  

framleiðslu.   Framleiðslufyrirtæki   þurfa   ekki   að   borga   jafn   mikið   fyrir  

handritsvinnu,  umstangið  í  kringum  tökurnar  eru  mun  minni  en  ella  og  ef  vel  til  

heppnast   við   gerð   þáttanna   geta   þeir   orðið   jafn   vinsælir   og   vandaðasta  

sjónvarpsdrama.6   Í   raunveruleikasjónvarpi   er   einblínt   á   alvöru   fólk   og   alvöru  

viðburði   en  ekki  með  það  að  markmiði   að   fræða  heldur   frekar  að   skemmta.  

Áhorfendur  heillast  af  loforðinu  um  að  fá  sjá  „alvöru”  hluti  gerast  og  fá  að  sjá  

fólkið  sem  lifir  aðstæðurnar  greina  þær  samtímis  þess  að  þau  gera  það  sjálf.  

Raunveruleikasjónvarp  er  flokkað  sem  heimildarefni  en  með  því  eru  mörkin  milli  

heimildaefnis   og   skemmtunar   gerð   óskýr   og   vægi   vandaðs   heimildaefnis  

minnkað.  Áður  en  þessi  samruni  átti  sér  stað  sá  skáldað  efni  almennt  um  að  

skemmta  fólki  en  heimildaefni  sá  um  að  fræða.7  

  
Raunveruleikasjónvarp  er  gríðarlega  vinsælt  skemmtiefni  og  á  21.  öldinni  hafa  

samfélagsmiðlar  spilað  stórt  hlutverk  í  því  að  víkka  sviðið  þar  sem  sviðsetning  

á  hversdagsleikanum  getur  átt  sér  stað.  Í  rauninni  má  segja  að  samfélagsmiðlar  

hafi  tekið  við  þar  sem  raunveruleikasjónvarp  þurfti  að  nema  staðar.  Sjónvarpið  

þrífst  á  nýjum  og  frumlegum  gerðum  efnis  en  það  sem  raunveruleikasjónvarpið  

gerði  var  að  blanda  gömlum  formum  saman  til  þess  að  búa  til  eitthvað  nýtt,  en  

það   hófst   með   tilkomu   upplýsinga-skemmtiþátta   undir   lok   9.   áratugarins.   Í  

gegnum  áratugina  hefur  formið  þróast  og  framleiðsla  raunveruleikaefnis  aukist  

í   kjölfar   frjálslegri   reglugerða   innan  sjónvarpsgeirans.  Raunveruleikasjónvarp  

samtímans  er  af  blanda  af  öllu  því  sem  áður  hefur  verið  gert  með  formið,  en  allt  

                                                
5  Hill,  Reality  TV  –  Audiences  and  popular  television,  bls  4.  
6  Hill,  Reality  TV  –  Audiences  and  popular  television,  bls  4.  
7  Skeggs  &  Wood,  Reality  TV  –  Audiences  and  popular  television,  (Routledge:  
England,  2012)  bls.22.  

á  það  sameiginlegt  að  sýna  „alvöru  fólk”  að  takast  á  t.d.  við  einhverskonar  leiki,  

þrautir,  sitt  eigið  líf  eða  líf  einhvers  annars.  

  

UM  KARDASHIAN  VELDIÐ  

Í   þáttunum   Keeping   Up   With   The   Kardashians   fylgjumst   við   með  

Kardashian/Jenner  fjölskyldunni  sem  búa  í  Calabasas  hverfinu  í  Los  Angeles.  

Fjölskyldan  samanstendur  af  þeim  Rob,  Kourtney,  Khloe  og  Kim  Kardashian  og  

Kris,  Kylie,  Kendall  og  Bruce  Jenner   (Caitlyn  Jenner  eftir  kynleiðréttingu  árið  

2015).  

Kris  Mary  Jenner,  áður  Kardashian  og  enn  áður  Houghton,  fæddist  árið  1955  í  

San  Diego.  Hún  var  17  ára  gömul  þegar  hún  kynntist  eiginmanni  sínum  Robert  

Kardashian  og  22  ára  giftist  hún  honum  og  þau  fluttu  saman  til  Beverley  Hills.  

Um  þrítugt  höfðu  hjónin  eignast  fjögur  börn  og  lifðu  í  vellystingum  í  setrinu  sínu  

umhverfis  fræga  og  fallega  fólkið  í  Hollywood.    Þau  voru  vinahjón  O.J.  Simpson  

og  eiginkonu  hans  Nicole  Brown  Simpson.  Síðar  meir,  eftir  að  Kris  og  Robert  

skildu,  var  Robert  einn  verjanda  O.J.  í  einum  þekktustu  réttarhöldum  síðari  tíma  

þar  sem  hann  var  ákærður  fyrir  morðið  á  Nicole  Brown.8  

Kris  hélt  framhjá  Robert  og  skilnaðurinn  sem  af  því  háttalagi  leiddi  var  Kris  mjög  

erfiður,  einkum  vegna  þeirra  fjárhagserfðileika  sem  hann  hafði  för  með  sér.  Ekki  

leið  þó  á  löngu  fyrr  en  hún  var  búin  að  kynnast  fyrrum  Ólympíukappanum  Bruce  

Jenner  og  ástin  fór  að  blómstra  á  ný.  Þau  voru  hinsvegar  illa  stödd  fjárhagslega  

og   lífstíllinn   sem  Kris   var   búin   að   venjast   var   langt   frá   því   að   vera   veruleiki  

skötuhjúanna.  Bruce  var  hættur  í  íþróttum  og  starfaði  sem  einskonar  markþjálfi  

en   virtist   ekki   ganga   sem   skildi.   Hinsvegar   sá   Kris   að   þarna   var   tækifæri   á  

ferðinni  og  hófst  hún  handa  við  að  koma  ferli  Bruce  aftur  á  lappirnar  og  áður  en  

leið  á  löngu  var  hann  farinn  að  halda  ræður  og  fyrirlestra  á  ýmiskonar  viðburðum  

og  var  að  ná  til  mun  stærri  hóps  en  hann  hafði  áður  gert.  Saman  gerðu  þau  

fjöldan  allan  af  auglýsingum  og  kynningarmyndböndum  og  þónokkuð  magn  af  

vaxtaræktarmyndböndum   sem   báru   nafnið   Super   Fit   With   Bruce   And   Kris  

                                                
8  Brodesser-Akner,  Taffy,  „Where  would  the  Kardashians  be  without  Kris  Jenner,”  
The  New  York  Times  (maí  2008):  
http://www.nytimes.com/2015/05/10/magazine/where-would-the-kardashians-be-
without-kris-jenner.html?_r=1  

Jenner.  En  það  var  einmitt    við  þá  við  þessa  iðju  sem  Kris  gerði  sér  grein  fyrir  

tækifærunum  sem  fólust  í  því  að  virkja  sína  eigin  fjölskyldu.9    
  

Árið   2007   fór   hún   á   fund  með   framleiðandanum  og   skemmtikraftinum  Ryan  

Seacrest  með  hugmynd  að  raunveruleikaþætti  um  fjölskylduna.  Þá  höfðu  hjónin  

eignast  tvær  dætur  saman,  þær  Kendall  og  Kylie,  en  bæði  áttu  þau  fjögur  börn  

úr   fyrri   hjónaböndum.   Kris   trúði   því   að   með   6   börn   á   aldrinum   7-26   ára   á  

heimilinu,  þar  á  meðal  Kim,  sem  var  kominn  með  forsmekkinn  af  sviðsljósinu  

eftir  frægt  kynlífsmyndband  og  vináttu  sína  við  Paris  Hilton,  þá  myndi  fjölskyldan  

ekki  þurfa  að   framleiða  drama   fyrir  þáttin  heldur  væri  það  þeim  eðlislægt  og  

myndatökuvélarnar  myndu  bara   festa  það  á   filmu.  Prufuþáttur  var  gerður  og  

framleiðandinn   sem   fór  með   tökumanninum  á  Kardashian   heimilið   sagði   við  

Seacrest  í  símanum  á  leiðinni  heim  að  þetta  væri  efni  í  þátt:  „Þetta  er  ótrúlegt.  

Horfðu  á  myndbandið  og  þú  sérð  það,  þú  sérð  klikkunina  sem  þessi  fjölskylda  

er.”10  Síðan  þá  hefur  þátturinn  gengið  ótrúlega  vel  og  er  einn  vinsælasti  þáttur  í  

sögu   sjónvarpsstöðvarinnar   E!   Einnig   hafa   systkinin   öll   vaxið   mikið   sem  

vörumerki   og   þá   einna   helst   Kim   en   hún   er   í   dag   metin   upp   á   85   milljónir  

dollara11.   Fyrir   utan  þáttinn   þá   reka  þær  Kim,  Khloe  og  Kourtney   verslunina  

Dash  sem  er  nú  á  þremur  stöðum  í  Bandaríkjunum,  Kendall  er  eftirsótt  fyrirsæta  

og  Kylie  er  með  einn  vinsælasta  Snapchat  aðgang  í  heimi  auk  þess  sem  hún  

framleiðir   og   selur   sínar   eigin   snyrtivörur.   Þetta   er   bara   lítið   brot   af   þeim  

umsvifum  sem  fjölskyldan  stendur  í.  Það  að  telja  upp  allar  auglýsingarnar,  allar  

fatalínurnar,  öll  ilmvötnin  og  alla  spin-off  þættina  tæki  margar  blaðsíður.  Í  stuttu  

máli  hefur   fjölskyldan  skapað  viðskiptaveldi  að  virði  margra  milljarða  úr  engu  

nema  réttri  sviðsetningu  á  sjálfri  sér  og  viðskiptaviti  sem  leiddi  afköst  þessarar  

sviðsetningar  á  ákjósanlega  braut.12  

Hér   að   neðan   mun   ég   einbeita   mér   að   nokkrum   þáttum   úr   nýjustu   seríu  

þáttaraðarinnar  en  í  dag  er  11.  sería  Keeping  Up  With  The  Kardashians  í  gangi.  

Svo  ég  geti  talað  frjálslega  um  efnistök  þáttanna  er  betra  að  á  hreinu  sé  hverjar  

aðstæður  fjölskyldunnar  eru  í  dag.  Caitlyn  Jenner  hefur  lokið  við  kynleiðréttingu,  

                                                
9  Brodesser-Akner,  „Where  would  the  Kardashians  be  without  Kris  Jenner.”  
10  Brodesser-Akner,  „Where  would  the  Kardashians  be  without  Kris  Jenner.”    

11  „Kim  Kardashian  Net  Worth,”  Celebrity  Net  Worth,  9.  febrúar  2016.  
12  Brodesser-Akner,  „Where  would  the  Kardashians  be  without  Kris  Jenner.”  

skilnaður   hennar   og   Kris   er   endanlegur   og   Kris   á   nýjan   kærasta   sem   heitir  

Corey.  Kylie  opinberar  það  að  hún  sé  á  föstu  með  rapparanum  Tyga.  Kim  er  

gift  Kanye  West  og  er  ólétt  af  öðru  barninu  þeirra.  Kourtney  er  skilin  við  manninn  

sinn   Scott   Disick   en   hann   hefur   mikið   verið   viðloðandi   þættina   frá   byrjun.  

Skilnaður   þeirra   hjóna   hefur   skapað  mikið   drama   í   þáttunum  en  Scott   á   við  

drykkjuvandamál   að   stríða   sem   er   stór   valdur   hjónabandsvandræða   þeirra.  

Khloe  er  skilin  að  borði  og  sæng  við  körfuboltamanninn  Llamar  Odum  og  hefur  

skilnaður  þeirra  verið  mikið  til  umfjöllunar  í  þættinum.    

  
Kardashian  fjölskyldan  hefur  á  síðasta  áratug  orðið  að  viðskiptaveldi,  aðallega  

með  því  að  koma  sér   rétt  á   framfæri  og  vinna  einstaklega  vel  úr  öllum  þeim  

tækifærum   sem   hún   hefur   fengið   upp   í   hendurnar.   Á   þessum   árum   hefur  

fjölskyldan   tekið   mörgum   breytingum,   en   virðist   alltaf   haldast   jafn   náin   og  

samheldin.  

  

SVIÐSETNING  EINKALÍFS  

Í  þessum  kafla  mun  ég  greina  brot  úr  Keeping  Up  With  The  Kardashians  út  frá  

kenningum  Erving  Goffman  um  hvaða  þættir  mynda  sviðsetninguna  í  lífi  fólks  

með  sérstöku  tilliti  til  hegðunar,  umhverfis  og  hóphegðunar.  Dæmi  verða  tekin  

úr  11.  seríu  Keeping  Up  With  The  Kardashians  og  rýnt  í  þau  útfrá  fyrrnefndum  

hugtökum  Goffmans.  

Hvað  gerðist   í   síðasta  þætti?  Hverju  eigum  við  von  á   í  þessum  þætti?  Hröð  

danstónlist,  svipmyndir  af  Calabasas  (borg  í  Los  Angeles  sýslu,  þekkt  fyrir  ríka  

íbúa   og   afgirt   hverfi)   og   yfir   þeim   birtast   nöfn   í   hvítum   stöfum,   sem   hverfa  

jafnóðum.  Oft  fylgir  stutt  sena  í  kjölfarið  áður  en  kynningarmyndbandið  er  spilað  

en  í  því  birtast  mæðgurnar  yfir  hvítum  bakgrunni  hver  af  annarri  áður  en  nafn  

þáttarins  birtist  í  silfruðum  stöfum.  Svona  byrja  þættirnir  í  11.  seríu  Keeping  Up  

With  The  Kardashians.  En  þrátt  fyrir  að  á  yfirborðinu  virðast  þættirnir  vera  bein  

yfirfærsla   úr   stofu   fjölskyldunar   yfir   á   skjái   þess   sem   heima   sitja   þá   vekur  

þátturinn   upp   spurningar.  Hversu   skyld   er   sviðsetningin   lífi   fjölskyldunar?  Er  

einhver  munur  þar  á?    

Í   bókinni   The   Presentation   Of   Self   In   Everyday   Life   heldur   kanadíski  

fræðimaðurinn   Erving   Goffman   því   fram   að   manneskjan   sé   alltaf   í   stöðugri  

sviðsetningu  á  sjálfum  sér  og  að  eini  munurinn  á  hlutverkunum  sem  við  leikum  

sé   samhengið   sem   við   leikum   þau   í,   hvort   sem   það   er   fyrir   fjölskyldu,   vini,  

samstarfsfélaga   eða   yfirmenn.   Goffman   lýsir   stílbrögðum   og   mismunandi  

útfærslum   sviðsetningarinnar   og   tengir   sviðsetningu   manneskjunnar   í  

hversdagsleikanum   við   hugtök   leikhússins.   Fötin   sem   við   veljum   okkur   á  

hverjum  degi,  hvort  sem  það  er  fyrir  skóla,  vinnu  eða  hvað  sem  er  þess  utan,  

verða   búningar   og   nánasta   umhverfi   verður   leiksviðið.   Goffman   segir   að  

manneskjan   líti   svo   á   að   þeir   sem   eru   í   kringum   hana   hverju   sinni   séu  

áhorfendur   og   jafnframt   að   hún   sé   áhorfandi   á   sviðsetningu   annarra.   Annar  

lykilþáttur  í  kenningu  Goffmans  er  mikilvægi  þess  að  á  milli  þess  sem  sviðsetur  

og   áhorfenda   sé   sameiginleg   skilgreining   á   aðstæðum   og   að   hver   og   einn  

skilgreini  eigið  hlutverk  eftir  aðstæðum.  Hópur  fólks  á  veitingastað;;  bæði  gestir  

og  starfsmenn,  geta  allir  verið  með  mismunandi  sviðsetningu  í  gangi  en  vegna  

þess  að  allir  deila  sömu  skilgreiningunni  á  aðstæðunum,  gengur  hún  upp.13  
Forsenda   sviðsetningarinnar   er   að   áhorfendurnir   trúi   því   hlutverki   sem  

einstaklingur  er  í  hverju  sinni  og  að  hann  leitist  ekki  við  að  blekkja  áhorfendur.  

Með  öðrum  orðum  að  allt  sé  það  sem  það  virðist  vera.14  Framhliðin,  eða  front,  

er  sá  hluti  sviðsetningarinnar  sem  er  áhorfandanum  sýnilegur,  hvort  sem  það  

er   útlit   þess   sem   sviðsetur,   heimili   hans   eða   vinnustaður   -   í   raun   allur  

áþreifanlegur   hluti   sviðetningarinnar.   Til   að   auðvelda   skilgreininguna   á    

framhliðinni   er   henni   skipt   niður   í   umhverfi,   setting   og   hina   persónulegu  

framhlið,  personal  front.    

  

Umhverfi  er  sá  hluti   framhliðarinnar  sem  þjónar  sem  leiksvið  eða  leikmunir.15  

Sem  dæmi  er  sjúkrahús  umhverfi  læknisins  og  eftir  þessari  skilgreiningu  fellur  

fatnaður  læknisins  einnig  undir  umhverfi  sem  og  öll  þau  tæki  og  tól  sem  nýtast  

honum  í  starfi.  Það  umhverfi  sem  er  hvað  mesti  fastinn  í  Keeping  Up  With  The  

Kardashians  eru  heimili      fjölkyldumeðlima  í  Calabasas  og  sérstaklega  heimili  

                                                
13  Erving  Goffman,  The  Presentation  of  Self  in  Everyday  Life,  1.  útg.  
(Félagsvísindasvið  Edinborgarháskóla:  Edinborg,  1956),  bls.  47.  
14  Goffman,  The  Presentation  of  Self  in  Everyday  Life,  bls.  10.  
15  Goffman,  The  Presentation  of  Self  in  Everyday  Life,  bls.  13.  

Kris  Jenner.  Einnig  sjáum  við  þau  oft  sitjandi   í  glæsibifreiðum.  Útfrá  bílunum  

þeirra,   stóru   húsunum   og   almennum   staðalbúnaði   fjölskyldumeðlima   er  

greinilegt  að  þau  sætta  sig  ekki  við  neitt  nema  það  besta.  

Í   upphafi   þáttanna  bjó   öll   fjölskyldan  undir   sama  þaki   en  margt   hefur   breyst  

síðan   þá,   sérstaklega   fjárhagsstaða   hennar.   Sem   dæmi  má   nefna   að   Kylie  

Jenner  kaupir  sér  sitt  eigið  hús  í  11.  seríu.  Goffman  segir  að  umhverfi  sé  yfirleitt  

kyrrstætt  landræðilega  séð  vegna  þess  að  þeir  sem  eiga  í  hlut  geti  ekki  hafið  

sviðsetninguna  nema  á   tiltekin  stað  sé  komið.16  Með  auknum  vinsældum  og  

fjárhagsörygginu   sem  þeim   fylgir   nær  Kardashian   fjölskyldan   sífellt   að   víkka  

umhverfið  sem  þau  skilgreina  sem  sitt  eigið.  Hvort  sem  það  er  þegar  Kendall  

og  Khloe   fara   í  stutta   ferð   í   ljóna-  og   tígrisdýra  athvarf   í  Mexíkó,  þegar  allar  

mæðgurnar  fara  saman  í  afslöppunarferð  til  St.  Barths  eða  þegar  systurnar  fara  

saman  til  New  York  að  kynna  öppin  sín  þá  virðast  þær  „eiga  heima“  hvert  sem  

þær  fara.  Goffman  segir  að  í  þeim  fáu  tilvikum  sem  umhverfið  er  færanlegt  sé  

það  í  ritúalískum  athöfnum  á  borð  við  jarðarfarir  eða  hjá  kóngafólki  sem  taka  

veldi   sitt  með   sér   hvert   sem  það   fer.17   Svokallaðir   spin-off   þættir   hafa   verið  

framleiddir  þar  sem  einhverjar  tvær  af  systrunum  flytjast  til  annarar  borgar  undir  

yfirskriftinni  Kim  and  Kourtney   take  New  York   eða  Kourtney  and  Khloe   take  

Miami.  Veldi  fjölskyldunar  er  orðið  það  mikið  að  hún  getur  farið  hvert  sem  er  og  

vegna   þess   að   sjónarhornið   er   þáttarins   er   fjölskyldan   alltaf   í   aðalhlutverki.  

Hvert  sem  hún  fer,  hvar  sem  hún  er,  þá  á  hún  heima  fyrir  framan  myndavélarnar  

og  þannig  lifir  sviðsetningin  góðu  lífi.    

  

Umhverfi  er  sá  þáttur  framhliðarinnar  þar  sem  sviðsetningin  á  sér  stað  en  til  að  

flokka  aðra  þætti   framhliðarinnar  er   talað  um  hina  persónulegu   framhlið  eða  

personal  front.  Það  sem  flokkast  undir  persónulega  framhlið  er  staða,  fatnaður,  

kyngervi,  aldur,  kynþáttur,  stærð,  líkamsstaða  o.s.frv.  Persónulegu  framhliðinni  

er  skipt  í  tvennt  svo  auðveldara  sé  að  skilgreina  hvaða  virkni  á  við  hverju  sinni.  

Þá  verður  hún  að  útliti  eða  apperance  og  hætti  eða  manner.  Útlit  er  það  sem  

veitir  áhorfandanum  upplýsingar  um  félagslegu  stöðu  einstaklingsins  og  ef  það  

á   við   hvaða   helgisiði   hann   er   að   taka   þátt   í   þá   stundina.18   Sem   dæmi   um  

                                                
16  Goffman,  The  Presentation  of  Self  in  Everyday  Life,  bls.  13.  
17  Goffman,  The  Presentation  of  Self  in  Everyday  Life,  bls.  13.    
18  Goffman,  The  Presentation  of  Self  in  Everyday  Life,  bls.  14.  



 

 
1
3 

helgisiði   með   einkennandi   útlit   má   nefna   svartan   alklæðnað   fyrir   jarðarfarir,  

hvítan  brúðarkjól  fyrir  brúðkaup  o.s.frv.  Háttur  er  það  sama  og  hegðun.  Háttur  

þess   sem   sviðsetur   veitir   áhorfandanum   upplýsingar   um   hvaða   viðbrögðum  

hann  býst  við   frá  áhorfandanum.  Sem  dæmi  má  nefna  að  ef  einstaklingur  er  

sorgmæddur   og   í   uppnámi   er   líklegt   að   hann   búist   við   að   áhorfandinn   sýni  

honum  samkennd  og  reyni  að  hjálpa  honum  við  það  sem  plagar  hann.19    

  

Alla   jafna  býst  maður  við  að  samræmi  sé  á  milli  háttar  og  útlits  og  eins  milli  

háttar,  útlits  og  umhverfis.20  Líkt  og  þegar  gengið  er  inn  í  konungshöll  og  maður  

er  kynntur   fyrir  drottningunni  þá  kæmi  manni  það  á  óvart  ef  hún  væri   íklædd  

hlýrabol  og  gallabuxum  að  skúra  gólfið.  Í  Keeping  Up  With  The  Kardashians  er  

ekki  algilt  að  samræmi  sé  á  milli  þessara  þátta  en  það  þýðir  ekki  að  það  sé  

aldrei.  Í  11.  seríu  búa  Kim  og  Kanye  heima  hjá  Kris  vegna  þess  að  þau  eru  að  

gera  upp  sitt  eigið  heimili.      Þegar  um  það  bil  9  mínútur  eru  liðnar  af  10.  þætti  

seríunar  erum  við  stödd  heima  hjá  Kris  sem  er  í  miðri  myndatöku  fyrir  breska  

síðdegisblaðið   Evening   Standard.   Herbergið   sem   hún   er   stödd   í   er   fullt   af  

förðunardóti  og  af  og  til  sést  glitta  í  aðstoðarfólk.  Svo  kemur  Kim  upp  stigann  úr  

forstofunni  og  gengur  inn  í  herbergið  þar  sem  móðir  hennar  situr.    Kim  er  klædd  

í  ljósbrúnan,  síðan  jakka  sem  minnir  helst  á  skyrtu  og  er  í  bol  og  buxum  í  stíl.  

Hárið  hennar  er  fullkomnlega  skipt  í  miðju  og  sleikt  niður  í  glæsilegt  tagl.  Hún  

er  mikið   förðuð   en   farðinn   er   látlaus   og   glæsilegur.  Um  hálsinn   skartar   hún  

gullhálsmeni.  Mæðgurnar  tala  saman  um  stund  áður  en  Kris  hyggst  fara  aftur  

niður  og  klára  viðtalið/myndatökuna  en  þá  biður  Kim  hana  um  að  eiga  við  sig  

orð.  Kim  er  pirruð  út  í  móður  sína  fyrir  að  hafa  tekið  10  flísar  af  ítölskum  gullnum  

marmara  sem  Kim  og  Kanye  ætluðu  að  nota   í   í   innréttinguna  á  húsinu  sínu.  

Klippt  er  á  milli  samtali  mæðgnana  og  þeim  einum  og  sér   leyft  að  tjá  sig  um  

aðstæðurnar  í  myndavélina.    

  
Kim:  They  don’t  have  the  same  marble.  I  have  Calcutta  Gold,   it’s  only  

from   Italy.  They  only  have  Calcutta,   they  don’t   have  Calcutta  Gold   in  

stock,  I’ll  have  to  wait...  

Kris:  How  much  will  you  give  me  if  I  find  you  ten  slabs  of  Calcutta  Gold?  

                                                
19  Goffman,  The  Presentation  of  Self  in  Everyday  Life,  bls.  14.  
20  Goffman,  The  Presentation  of  Self  in  Everyday  Life,  bls.  16.  

Kim:  One  million  dollars,  ‘cause  I’ve  asked  every  slab...  

Kris:  Okay,  one  million  dollars.21  

  

Þessi  sena  sýnir  algjört  samræmi  milli  allra  þátta  framhliðarinnar.  Kris  er  í  viðtali  

við  síðdegisblaðið  og  Kim  sýnir  móður  sinni  enga  miskunn  né  samúð  vegna  

miskilnings   um  marmarann.   Kim   er  manneskja   sem   sættir   sig   ekki   við   neitt  

nema  það  besta  og  hún  er  tilbúin  að  eyða  háum  fjárhæðum  til  þess  að  fá  það  

sem   hún   vill.   Þægilegur   en   dannaður   fatnaður   Kim   sýnir   okkur   að   hún   er  

heimakær   en   það   þýðir   þó   ekki   að   hún   sé   værukær   eða   kærulaus;;   hún   er  

viðskiptakona  meira  að  segja  í  garð  eigin  móður.  

Dæmi  um  ósamræmi  milli   framhliðar  og  umhverfis  má  sjá  síðar  í  sama  þætti  

(10.  þáttur  í  11.  seríu)  en  þá  hefur  Kylie  boðið  systrum  sínum  Kourtney,  Kim  og  

Khloe,  ásamt  móður  sinni  Kris  og  kærasta  hennar  Corey,  í  fyrsta  matarboðið  í  

nýju  húsi  sem  hún  var  að  flytja  inn  í.  Kim  og  Kris  eru  fínar  til  fara  en  öll  hin  eru  

frekar  hversdagslega  klædd  en  þó  öll  í  merkjavörum.  Allir,  nema  Corey,  eru  í  

fullum   farða.   Hús   Kylie   er   stórt   og   fínt   og   allir   eru   komnir   saman   inni   í  

borðstofunni  til  þess  að  borða  kvöldmat.  Fjölskyldan  hrósar  Kylie  fyrir  hversu  

vel  henni  hefur  tekist  að  hreiðra  um  sig  og  að  bjóða  öllum  í  huggulegt  matarboð.  

Þegar  allir  eru  sestir  niður  þá  læðist  Khloe  aftan  að  Kourtney  og  smyr  sýrðum  

rjóma  yfir  andlitið  á  henni  og  hún  bregst  við  í  sömu  mynt  og  kastar  lárperumauki  

í  átt  að  systur  sinni.  Systurnar  berjast  með  matnum  um  stund  við  litlar  undirtektir  

móður  sinnar  og  Kim  en  hún  fylgist  með  þessu  með  svip  blönduðum  af  furðu  

og  hneykslun.  Kris  biður  þær  ítrekað  um  að  hætta  fíflalátunum.  Þær  hætta  að  

lokum   en   þá   er   lárperumauk   og   sýrður   rjómi   á   húsgögnum,   gólfi   og   fötum  

gestanna.22  Keeping  Up  With  The  Kardashians  er  mjög  góð  blanda  af  alvarleika  

og  fíflalátum  sem  gerir  áhorfandanum  auðvelt  að  fylgjast  og  hafa  gaman  af  án  

þess  þó  að  finnast  það  vera  að  horfa  á  einhverja  vitleysu.  Það  er  einmitt  það  

                                                
21  Án  höfundar.  „  Keeping  Up  With  The  Kardashians  S11E10  Miscommunication  
HDTV  x264-MegaTV.”  Myndband,  10:13,  sótt  15.  febrúar  2016  á  
http://www.primewire.ag/external.php?title=Keeping+Up+with+the+Kardashians&url=
aHR0cDovL3ZpZHppLnR2Lzg4eGZscGoxMTFxZS5odG1s&domain=dmlkemkudHY
=&loggedin=0  
22  Án  höfundar.  Keeping  Up  With  The  Kardashians  S11E10  Miscommunication  HDTV  
x264-MegaTV.  

sem  heimildar-sápan  gengur  út  á;;  að  blanda  saman  alvöru  atburðum  úr  lífi  fólks  

í  bland  við  eitthvað  skemmtilegt  og  minna  alvarlegt.23  

  

Þegar  sá  sem  sviðsetur  er  í  viðurvist  áhorfenda  þarf  hann  oft  að  ýkja  ákveðna  

þætti  þess  sem  hann  er  að  gera  svo  að  það  komi  skýrt  fram  að  það  sé  honum  

og   þeim   mikilvægt.   Þetta   er   gert   með   dramatíseringu   á   eigin   hegðun,  

viðbrögðum  og  samskiptum  og  þarf  að  gerast  á  meðan  samskiptunum  stendur  

svo  áhorfandinn  verði  þess  vís.24  Í  Keeping  Up  With  The  Kardashians  er  aldrei  

neinn  vafi  á  því  hvort   tilraun  sé  gerð  til  að  gera  aðstæðurnar  áhrifameiri  eða  

dramatískari  því  klipping  þáttarins  og  tónlistin  sem  hljómar  undir  senum  segja  

manni   námkvæmlega   hvenær   eitthvað   er   mikilvægt,   dramatískt   eða   fyndið.  

Einskonar   játningaklefi  er   til   staðar  en  þar  er  einn   inni   í  einu  og   talar  beint   í  

myndavélina  og  tjáir  sig  um  aðstæðurnar  sem  eru  í  gangi,  útskýrir  eigin  ásetning  

og   leggur   eigin   merkingu   í   aðstæðurnar.   Það   er   greinilegt   af   breyttu   útliti  

fjölskyldumeðlima  að  dæma  að  klippurnar   í   játningaklefanum  eru   teknar  upp  

nokkru  síðar  en  þeim  er  skeytt  inn  á  milli  í  því  atriði  sem  á  við  hverju  sinni.  

Sem  dæmi  um  hvernig  eftirvinnslan  og   játningarklefinn  eru  notuð   til  þess  að  

auka  dramatísk  áhrif  atriða  þáttarins  má  nefna  atriði  í  10.  þætti  11.  seríu,  en  í  

því  er  Kourtney  að  leiðbeina  litlu  systur  sinni  Kylie  í  því  hvernig  er  best  að  bjóða  

í   innflutningspartý.  Kylie  þrætir  við  þrjóska  systur  sína  og  heldur  því  staðfast  

fram  að  hún  sé  orðin  fullorðin  og  geti  séð  um  slíkan  viðburð  sjálf.  Létt  rokktónlist  

leikur   undir   þegar   klippt   er   yfir   í   játningaklefann   þar   sem   Kylie   talar   í  

myndavélina:  „Ég  veit  ekki  hversu  oft  ég  þarf  að  segja  að  ég  er  búin  að  þroskast.  

Ég  er  átján  ára  og  get  séð  um  þetta  sjálf.  Í  samskiptum  við  fjölskylduna  mína  er  

oftast  auðveldara  að  jánka  og  láta  hlutina  sem  vind  um  eyru  þjóta.”  Þar  á  eftir  

er  klippt  aftur  yfir  í  samtal  þeirra  systra  og  þar  segir  Kylie:  „Í  allri  hreinskilni,  þá  

er   ég   ekki   viss   um   hvort   ég   nenni   að   standa   í   þessu,”   og   örsnögg   skot   af  

viðbrögðum   systranna   koma   yfir   dramatískri   gítartónlist   áður   en   klippt   er   í  

sýnishorn  af  því  hvað  gerist  eftir  auglýsingahlé.   Í  þeirri  klippu  er  Kylie  ein  að  

keyra  og  tala  í  símann  við  pabba  sinn  um  stjórnsemi  systur  sinnar.25  

                                                
23  Hill,  Reality  TV  –  Audiences  and  popular  television,  bls  .39.  
24  Goffman,  The  Presentation  of  Self  in  Everyday  Life,  bls.  20.  
25  Án  höfundar.  Keeping  Up  With  The  Kardashians  S11E10  Miscommunication  HDTV  
x264-MegaTV.  

Með   þessum   aðferðum   í   eftirvinnslu   er   venjulegum   samræðum   um   heldur  

hversdagslegan  hlut  breytt  í  eitthvað  miklu  dramatískara  og  að  afleiðingar  þess  

gætu  verið  varanlegar  þegar  í  raun  skiptir  þetta  engu  máli.  Þetta  dæmi  er  í  raun  

mjög   lýsandi   fyrir   þættina   án   þess   að   gera   lítið   úr   alvarlegri   atvikum   líkt   og  

kynleiðréttingu   Caitlyn   Jenner,   alkóhólisma   Scott   Disick   sem   veldur   skilnaði  

hans  og  Kourtney  og  fæðingu  barns  Kim  og  Kanye.  Senur  sem  þessar  virka  

sem   ákveðið   uppfyllingarefni   fyrir   stærri   og   áhrifameiri   tímamót   í   lífi  

fjölskyldunar.   Með   því   að   láta   allt   sem   gerist   í   lífi   fjölskyldunnar   virðast  

mikilvægt,  staðfestir  það  mikilvægi  sviðsetningarinnar  og  áhorf  þess  sem  heima  

situr  og  fylgist  með.  

  

Þegar  hugsað  er  um  sviðsetningu  í  hversdagsleikanum  er  mjög  takmarkandi  að  

hugsa  bara  um  einstaklingsdrifnar  aðstæður.  Aðstæður  sem  manneskja  á  í  sínu  

daglega  lífi  eru  oftast  drifnar  áfram  af  fleiri  en  einum  og  það  er  það  sem  Goffman  

kallar   lið  eða   team.26  Lið  eru  einstaklingar   sem   tengjast  einhverjum  böndum  

sem  vinna  að  því  að  skapa  heildarmynd,  heildstæða  upplifun.27  Allir  liðsmenn  

hafa  vald  til  þess  að  brjóta  það  upp  sem  liðið  sviðsetur  og  þurfa  því  að  treysta  

hvor  á  annan  svo  að  það  gerist  ekki.  Sá  er  liðsfélagi  sem  hefur  áhrif  á  dýnamík  

sviðsetningarinnar  með  hegðun  sinni,   hver   svo   sem  hún  kann  að   vera.  Það  

getur  verið  að  hann  leggi  sig  mikið  fram  og  reyni  að  stuðla  að  árangri  en  einnig  

getur  liðsfélagi  verið  sá  sem  er  sífellt  í  klandri.  Þátttakendur  í  sömu  sviðsetningu  

deila  sameiginlegu  markmiði  en  sama  markmið  þarf  þó  ekki  að  þýða  að  allir  

þurfi  að  hafa  sama  ásetning  innan  aðstæðnanna  því  hlutverk  einstakra  meðlima  

hennar  geta  verið  misjöfn.  Sem  dæmi  má  nefna  matvöruverslun  en  þar   leika  

starfsmenn  búðarinnar  mismunandi  hlutverk:  sumir  sjá  um  að  raða  og  flokka  

vörur,  aðrir  sjá  um  afgreiðslu,  svo  eru  viðskiptavinirnir  með  enn  önnur  hlutverk:  

flestir  eru  að  versla,  kannski  einhverjir  að  skoða,  jafnvel  enn  aðrir  að  stela  úr  

búðinni.  Fólk  innan  sviðsetningarinnar  getur  verið  að  berjast  gegn  því  að  hún  

gangi  upp  en  samt  verið  ómissandi  hluti  af  henni  því  það  að  átök  séu   innan  

hennar  gera  hana  að  því  sem  hún  er.  Ef  sameiginleg  skilgreining  á  því  hverjar  

                                                
26  Goffman,  The  Presentation  of  Self  in  Everyday  Life,  bls.  47.  
27  Goffman,  The  Presentation  of  Self  in  Everyday  Life,  bls.  51.  

aðstæðurnar  eru  er  fyrir  hendi  þá  er  rými  fyrir  átök  innan  sviðsetningarinnar  án  

þess  að  hún  raskist.28    

Í  þáttunum  vinnur  fjölskyldan  og  aðrir  meðlimir  þáttana  sem  lið  í  sviðsetningunni  

Keeping  Up  With   The  Kardashians,   og   því   þrífst   sviðsetningin   á   átökum  og  

andstæðum  ásetningum  þess  sem  koma  fram  í  þættinum.  Dæmi  má  taka  úr  10.  

þætti  11.  seríu,  þar  sem  Khloe  upplifir  sig  undir  miklu  álagi  og  er  ósátt  við  móður  

sína,  sem  er  líka  umboðsmaðurinn  hennar,  fyrir  að  ofhlaða  dagskrána  hennar.  

Þegar  15  mínútur  eru  liðnar  af  þættinum  er  Khloe  stödd  í  myndatöku  og  pirrar  

sig   á   því   að   móðir   hennar   sé   sein.   Fjöldi   aðstoðarmanna   eru   á   svæðinu:  

ljósmyndari,  förðunarfólk  o.s.frv.  sem  þjóna  sem  aukaleikarar  í  aðstæðum  þar  

se  Khloe  fer  með  aðalhlutverkið.  Kris  mætir  á  svæðið  þegar  myndatakan  er  að  

hefjast  og  Khloe  gerir  móður  sinni  það  ljóst  að  hún  hafi  ekki  tíma  fyrir  neitt  spjall.  

Klippt  er  yfir  í  játningaklefann  þar  sem  Khloe  lýsir  pirringi  sínum  í  garð  móður  

sinnar  fyrir  að  ætlast  til  of  mikils  af  henni  og  ofan  á  allt  þá  þurfi  hún  að  klára  

bókina  sína  sem  er  alveg  að  fara  að  koma  út.  Eftir  að  myndatakan  klárast  sest  

Khloe  inn  í  búningsherbergið  og  þangað  kemur  Kris  inn  til  þess  að  sjá  hvernig  

dóttur  sinni  líði.  Khloe  er  í  uppnámi  og  er  virkilega  ósátt  með  hversu  mikið  er  á  

dagskránni   hennar   og   biðlar   til   móður   sinnar   að   aflýsa   einhverjum   af   þeim  

verkefnum  sem  hún  þurfi  að  sinna.  Kris  virðist  ekki  deila  áhyggjum  Khloe  en  

þegar  hún  spyr  hana  hvort  þessi  verkefni  séu  mikilvægari  en  geðheilsa  dóttur  

sinnar  ber  Kris  hendina  upp  að  höfði  sínu  áður  en  dramatískur  lagstúfur  spilast  

og  klippt  er  í  auglýsingar.29  Þetta  dæmi  passar  við  liðshugmynd  Goffman  að  því  

leyti  að  mæðgurnar  eru  samstíga  í  sviðsetningunni.  Þrátt  fyrir  að  þær  deili  ekki  

sama   ásetningi   þá   breytir   það   því   ekki   að   þær   eru   sammála   um   hverjar  

aðstæðurnar  eru  og  notfæra  sér  það  að  þær  séu  ósammála  til  þess  að  búa  til  

spennu   sem   drífur   sviðsetninguna   áfram.   Einnig   tjá   þær   sig   báðar   í  

játningarklefanum   um   sjónarmið   hvorrar   annarar   sem   staðfestir   að   þær   séu  

hvorugar  að  reyna  að  neita  aðstæðunum  sem  eiga  sér  stað.  

Vegna  eðli  þáttarins  er   rýmið   fyrir  ósætti,  pirring  og   reiði   fjölskyldumeðlima   í  

garð  hvers  annars  mjög  mikið  og  þar  sem  þetta  er  þáttur  um  fjölskyldu  eru  ekki  

margir  sem  yfirgefa  sviðsetninguna.  Betra  dæmi  en  það  sem  ég  gaf  hér  á  undan  

                                                
28  Goffman,  The  Presentation  of  Self  in  Everyday  Life,  bls.  47.  
29  Án  höfundar.  Keeping  Up  With  The  Kardashians  S11E10  Miscommunication  HDTV  
x264-MegaTV.  

er  viðvera  Scott  Disick  í  þáttunum  en  í  11.  seríu  er  hann  mikið  fjarrverandi  vegna  

skilnaðar  hans  og  Kourtney  sem  varð  að  miklu  leyti  til  vegna  þess  hversu  mikið  

hann  drakk.  Ósætti  hans  og  fjölskyldumeðlimanna  er  oft  gríðarlegt  en  þrátt  fyrir  

það  bætir  það  bara  spennu  í  þættina  og  gerir  þá  dramatískari.  Goffman  segir  

að  þegar  liðsfélaga  mistekst  eitthvað  í  sviðsetningunni  fyrir  framan  áhorfendur  

þá  þurfi  liðsfélagar  að  halda  aftur  af  sér  í  lönguninni  til  að  refsa  aðilanum  þar  til  

áhorfendur  eru  ekki  lengur  á  staðnum  svo  ímyndin  brotni  ekki.30  Í  Keeping  Up  

With  The  Kardashians  á  þetta  ekki  við  því  það  eru  engin  mistök  í  þáttunum.  Allt  

sem  við  sjáum  í  þáttunum  styður  við  sviðsetninguna  og  allt  sem  við  sjáum  er  

sviðsetningin  enda  fer  ekkert  í  þættina  sem  fjölskyldan  leggur  ekki  blessun  sína  

yfir.  

Í   sviðsetningu   felur   einstaklingur   oft   þau  mistök   sem   eiga   sér   stað   áður   en  

lokaniðurstaða   sviðsetningarinnar   lítur   dagsins   ljós.   Kardashian   fjölskyldan  

státar  sig  hinsvegar  af  því  að  fela  ekki  hlutina,  hafa  allt  á  útopnu  og  með  því  

koma  í  veg  fyrir  að  slúðurblöð  snúi  út  úr  persónulegu  málefnum  þeirra.  Þau  taka  

með  þessu  ákveðið  vald  af  hasarfréttablöðunum  sem  fjalla  um  frægt  fólk  og  ná  

að  tjá  sig  fullkomlega  á  sínum  eigin  forsendum.31  Með  því  að  fela  ekkert  gerir  

fjölskyldan  atlögu  að  því  að  láta  eins  og  þátturinn  sé  ekki  sviðsettur;;  að  þau  hagi  

sér   nákvæmlega   eins   án  myndavélanna   og   þau   haga   sér   fyrir   framan   þær.  

Þessi  hugmynd  styrkir   sviðsetninguna   töluvert  því  það  gefur  að  skilja  að  því  

einlægari  sem  fjölskyldan  birtist  áhorfendum  því  öflugri  verður  ímynd  þeirra.    

  

Fyrir  hina  almennu  manneskju  er  frekar  erfitt  að  gera  öllu  sem  hún  gerir  í  lífinu  

jöfn  skil.  Með  því  meina  ég  að  það  er  erfitt  að  vera  alltaf  að  læra  og  vera  alltaf  

að  gera  það  sýnilegt  að  maður  sé  alltaf  að  læra  því  eitt  tekur  orku  og  athygli  frá  

hinu.   Þetta   er   það   sem   Goffman   kallar   dramatíseringu;;   það   að   gera   virkni  

sýnilega  svo  aðrir  sjái  að  hún  eigi  sér  stað.  Þetta  hefur  þau  áhrif  að  þeir  sem  

hafa  tíma  og  hæfileika  til  þess  að  vinna  eitthvað  verkefni  ná  ekki  að  gera  það  

vegna  þess  að  þá  skortir  hæfileikana  eða  tímann  til  þess  að  gera  það  sýnilegt  

að  sinna  starfinu  eftir  bestu  getu.32    

                                                
30  Goffman,  The  Presentation  of  Self  in  Everyday  Life,  bls.  55.  
31  Goffman,  The  Presentation  of  Self  in  Everyday  Life,  bls.  27  
32  Goffman,  The  Presentation  of  Self  in  Everyday  Life,  bls.  21.  

Til  dæmis  er  atriði   í  10.  þætti  11.   seríu  þar  sem  Khloe  situr  á   rúminu  sínu   í  

tölvunni  þegar  Kim  gengur   inn.  Kim  spyr  hana  hvað  hún  er  að  gera  og  hún  

segist  vera  að  vinna  í  bókinni  sinni.  Hún  útskýrir  að  hún  hafi  verið  að  vinna  í  

bók  um  hvernig  skal  vera  sterk  andlega,  líkamlega  og  tilfinningalega  og  að  ferlið  

að  skrifa  bók  taki  mjög  mikinn  tíma.  Kim  virðist  vera  í  spjall  stuði  og  vill  fá  systur  

sína  í  að  gera  eitthvað  skemmtilegt  en  Khloe  segir  að  til  þess  að  hún  nái  að  

standa  við  skiladag  bókarinnar  þurfi  hún  að  vera  and-félagsleg  og  loka  sig  af.  

Að  lokum  leyfir  hún  Kim  að  vera  inni  í  herberginu  sínu  og  sest  inn  á  baðherbergi  

til  þess  að  klára  bókina  áður  en  klippt  er  í  auglýsingar.33  Þetta  brot  sýnir  dæmi  

um   það   að   Khloe   getur   ekki   tekið   þátt   í   tökum   þáttarins   nema   að   mjög  

takmörkuðu  leyti  þegar  hún  þarf  að  sinna  stærra  verkefni.  Að  skrifa  bók  kannski  

líka  það  athæfi  sem  þarfnast  mestrar  einbeitingar  og  krefst  þess  að  setið  sé  við  

það  þar  til  takmarkinu  er  náð  en  mörg  verkefni  fjölskyldunar  snúast  út  á  það  að  

hitta   fólk   og   skipuleggja,   kasta   fram   hugmyndum   og   mæta   svo   og   njóta  

niðurstöðu  hugmyndanna  þegar  þeim  hefur  verið  komið  í  framkvæmd.  Í  þessu  

samhengi  nefnir  Goffman  hætti  aðalsfólks  og  hvernig  það  skilur  sig  frá  hinum  

almenna  borgara.  Háttur  aðalsins  er  að  upphefja  allar  gjörðir  hversdagsleikans  

svo  allt  sem  hann  gerir  virðist  eftirsóknarvert  og  sérstakt.  Þetta  gerir  aðallinn  

vegna  þess  að  hann  veit  hversu  grannt  er  fylgst  með    og  hversu  mikið  mat  á  

allar  hans  gjörðir.  Allt  sem  aðallinn  gerir  ber  honum  merki  og  staðfestir  stöðu  

hans.34    

  

Það  er  mjög  skýr  og  ákveðin  sviðsetning  sem  á  sér  stað  í  Keeping  Up  With  The  

Kardashians.   Fjölskyldan   lifir   í   vellystingum   og   minna   völd   þeirra   helst   á  

hefðarfólk  fyrri  tíma  þar  sem  þau  geta  farið  hvert  sem  er  og  gert  hvað  sem  er,  

fullkomlega  á  sínum  eigin   forsendum  og  allstaðar   fylgir  veldi  þeirra  þeim.  Að  

jafnaði   eru   konur   fjölskyldunar   glæsilega   til   hafnar   og   endurspeglast   það   í  

lifnaðarháttum  þeirra  á  þann  hátt  að  þau  neyta  einskis  nema  þess  besta,  hvort  

sem  það  er  hvernig  þau  búa,  hvaða  bílum  þau  keyra  eða  hvaða  veitingastaði  

þau  sækja.  Þó  er  vissulega  stundum  misræmi  milli  útlits  þeirra  og  hegðunar  en  

vegna   eðli   þáttarins   er   rými   fyrir   staka   fjölskyldumeðlimi   að   brjóta   upp  

                                                
33  Án  höfundar.  Keeping  Up  With  The  Kardashians  S11E10  Miscommunication  HDTV  
x264-MegaTV.  
34  Goffman,  The  Presentation  of  Self  in  Everyday  Life,  bls.  22.  

dramatíkina  og  haga  sér  smá  bjánalega.    Með  því  að  viðhalda  glamúr  ímyndinni  

sem  sést  á  forsíðum  glanstímarita  en    dansa  þó  á  milli  drama  og  gamansemi  í  

þáttunum  nær  sviðsetning  Kardashian  fjölskyldunar  að  eiga  gott  og  dýnamískt  

líf.    

  

HVAÐ  ER  Í    HÚFI?  
 
Hvers  vegna  er  Kardashian  fjölskyldan  með  raunveruleikaþátt  um  sjálfa  sig?  Ef  

horft  er   framhjá   ímynd   fjölskyldunar,  þá  er  hún   fyrst  og   fremst  viðskiptaveldi  

sem  hefur  á  örfáum  árum  orðið  til  úr  nánast  engu.35  Ef  hinsvegar  er  einblínt  á  

ímyndina   þá   er   Kardashian/Jenner   fjölskyldan   ein   áhrifamesta   fjölskylda  

samtímans  þar  sem  systurnar  eru  í  hópi  þeirra  allra  vinsælustu  einstaklinga  á  

samfélagsmiðlum   í   heiminum   með   fylgjendur   sem   spanna   tugum,   jafnvel  

hundruðum,  milljóna.    

  

Í  grein  sinni   „Reality  TV,  or   the  Secret  Theater  of  Neoliberalism”  skrifar  Nick  

Couldry  um  raunveruleikasjónvarp  í  samhengi  við  nýfrjálshyggju  og  heldur  því  

fram  að   fyrirbærin  séu  nátengd.  Til  þess  að  samhengið  geti   verið  útskýrt  þá  

byrjar  Couldry  á  því  að  útskýra  hvað  nýfrjálshyggja  er.  

Hugtakið  nýfrjálshyggja  er  skilgreint,  undir  ákveðnum  formerkjum,  sem  algild  og  

ótvíræð   orðræða.   Meðal   þess   sem   nýfrjálshyggjan   tekur   sem   algildum  

sannindum   er   vald  markaðarins   og   þar   af   leiðandi   afneitun   félagshyggju   og  

öllum  ítökum  hins  opinbera.36  Annar  algildur  sannleikur  nýfrjálshyggju  er  það  

að  fullur  trúnaður  ríki  frá  starfsfólki  í  garð  vinnuveitenda  sinna  og  að  yfirmenn  

hafi   fullt   vald   til   þess  að   fylgjast  með  starfsfólkinu  eftir  eigin  hentisemi   (t.d.   í  

gegnum  öryggismyndavélar).37  Einnig  er  sú  krafa  gerð  á  starfsfólk  að  það  sé  

alltaf  „ósvikið”  og  „eðlilegt”  í  samskiptun  og  að  það  leggi  allt  sitt  í  sölurnar  fyrir  

fyritækið.  En  Coultry  telur  einu  helstu  tenginguna  milli  raunveruleikasjónvarps  

                                                
35  Brodesser-Akner,  „Where  would  the  Kardashians  be  without  Kris  Jenner.”  
36  Couldry,  Nick.  „Reality  TV,  or  the  secret  theater  of  neoliberalism,”  Review  of  
education,  pedagogy,  and  cultural  studies,  30.  tölublað  (2008):  
10.1080/10714410701821255  

37  Couldry,  Nick.  „Reality  TV,  or  the  secret  theater  of  neoliberalism,”  bls.  3.    

og  nýfrjálshyggju  vera  þessi  hugmynd  um  „ósvikna”  og   „eðlilega”  hegðun  og  

hvernig  hún  er  mótuð  af   raunveruleikasjónvarpi.  Afleiðing  þessa  sannleika  á  

starfsumhverfið  er  sú  að  frelsi  vinnuveitenda  til  þess  að  haga  tíma  starfsmanna  

sinna  eftir  eigin  hag,  óháð  öllum  mannúðarsjónarmiðum,  verður  algjört.  Einnig  

verður  afleiðingin  sú  að  vinnuvikan  lengist  ítrekað  því  sá  tími  sem  starfsfólkið  

eyðir   ekki   í   vinnuni   þýðir   það   sama   og   tap   vinnuveitendans.38   Uppgjöf   á  

eignarétti   eigin   tíma   er   starfsfólki   ómöguleg   án   sjálfsblekkingar   en  

ómöguleikanum  sjálfum  er  neitað  í  gegnum  yfirlýsingu  á  ástríðu  og  metnaði  í  

garð   starfsins.   Ástríða   er   lykilhugtak   í   nýfrjálshyggju   því   það   afneitar  

þversögnunum   sem   felast   í   stefnunni   og   réttlætir   allan   þann   tíma   sem   fer   í  

vinnu.39    

  

Þessi  algildi  sannleikur  nýfrjálshyggjunar  gæti  ekki  verið  samþykktur  í  almennri  

umræðu  væri   hann  orðaður   jafn   hispurslaust   og  hér   að  ofan.  En  þar   kemur  

raunveruleikasjónvarpið  inn  því  í  fjölmörgum  slíkum  þáttum  er  þessi  sannleikur  

við  lýði  og  þá  jafngildir  áhorf  sem  samþykki  og  staðfesting  á  sannleikanum.40  

Coultry  nefnir  sérstaklega  breska  þáttinn  Big  Brother  en  hann  gengur  út  á  að  

hópur  fólks  býr  saman  í  húsi  sem  það  má  ekki  yfirgefa  þangað  til  það  er  kosið  

út  af  almenningi.  

Big  Brother  er  stjórnað  af  utanaðkomandi  aðila  og  stjórn  þess  aðila  er  algilt  og  

áhorf  þess  sem  heima  situr  samþykkir  eftirlitið  með  þátttakendunum  og  hafa  

áhorfendur  frelsi  til  þess  að  gera  upp  hug  sinn  hver  sé  „eðlilegastur”  og  eigi  þar  

af  leiðandi  skilið  að  halda  áfram.41  Þar  sem  Big  Brother  byggist  á  sambúð  hóps  

þá  hefur  hver  hópur  sem  tekur  þátt  hverju  sinni  mjög  mikið  með  það  að  gera  

hver   skilgreiningin   á   „eðlilegri   hegðun”   er.   Því   sem   áhorfendur   fylgjast  með  

þegar  kemur  að  því  að  kjósa  fólk  úr  er  auk  „eðlileikans”  það  hvernig  íbúunum  

kemur   saman   við   sambýlisfólk   sitt.   Couldry   nefnir   dæmi   frá   því   þegar   einn  

ákveðinn   keppandi   hóf   að   nýta   kvöldin   í   að   lesa   inni   í   sameiginlegu  

                                                
38  Couldry,  Nick.  „Reality  TV,  or  the  secret  theater  of  neoliberalism,”  bls.  3.  
39  Couldry,  Nick.  „Reality  TV,  or  the  secret  theater  of  neoliberalism,”  bls.  6.  
40  Couldry,  Nick.  „Reality  TV,  or  the  secret  theater  of  neoliberalism,”  bls.  2.  
41  Couldry,  Nick.  „Reality  TV,  or  the  secret  theater  of  neoliberalism,”  bls.  11.  

svefnherbergi  hússins  en  hann  var   fljótt   kosinn  úr  húsinu  vegna  þess  að  sú  

hegðun  passaði  ekki  við  það  sem  taldist  eðlileg  hegðun  í  samhengi  þáttarins.42  

Niðurstaða   greinarinnar   er   sú   að   það   sé   tenging,   falin   eða   ekki,   milli  

raunveruleikasjónvarps  og  vinnustaðarins  í  samfélagi  nýfrjálshyggju  og  þá  helst  

hegðunarinnar  á  þessum  stöðum.  Krafan  um  að  vera  maður  sjálfur,  einlægur  

og  eðlilegur  hvað  sem  á  dynur.  Almenna  vitneskjan  um  hvernig  hegðunin  á  að  

vera   inni  á  vinnustöðunum  er  sú  sama  og  í   raunveruleikaþáttunum  og  því  er  

erfitt   að   setja   kröfuna   um   „sanna   hegðun”   í   annað   samhengi   því   annað  

staðfestir  hitt.43  

  

Keeping   Up  With   The   Kardashians   er   nokkuð   ólíkur  Big   Brother   þáttunum.  

Helsti   munurinn   er   e.t.v.   sá   að  Big   Brother   er   keppni   og   gefur   áhorfendum  

tækifæri  á  að  kjósa  þátttakendur  þáttarins  út  úr  honum.  Einnig  eru  þættirnir  ólíkir  

á  þann  hátt  að  Big  Brother  snýst  út  á  það  að  láta  ókunnugt  fólk  saman  í  hús  

sem  þau  mega  ekki  yfirgefa  í  fyrirfram  ákveðinn  tíma  á  meðan  Keeping  Up  With  

The  Kardashians  fjallar  um  eina  fjölskyldu  og  fylgst  er  með  lífi  hennar.  Það  sem  

er  hinsvegar  líkt  með  þáttunum  er  að  í  Keeping  Up  With  The  Kardashians  er  

opnað  fyrir  einkalífi  fjölskyldunnar  og  hún  gefur  áhorfendunum  tækifæri  til  þess  

að   fylgjast  með  öllum  þeirra  helgustu  stundum  svo  sem   læknisheimsóknum,  

brúðkaupum  og   fjölskyldufundum.  Það   sem   einkennir  Big  Brother   er   hversu  

öfgakenndur  hversdagsleikinn  sem  blasir  fyrir  fólkinu  í  þættinum  er  og  hvernig  

það  bregst  við  honum  en  utan  þess  verður  þetta  í  rauninni  bara  eins  og  hver  

annar   drama   sjónvarpsþáttur.   Það   verður   seint   sagt   að   líf   Kardashian  

fjölskyldunar  sé  hversdagslegt;;  þau  eru  ýmist  að  ganga  frá  útgáfusamningum  

fyrir  bækur,   fatnað,   snyrtivörur  o.s.frv,   yfir   í   að   ferðast  heimshornana  á  milli.  

Fjölskyldan  lifir  einstaklega  glæsilegum  lífstíl  en  þrátt  fyrir  það  birtast  þau  okkur  

í  þættinum  sem  einstaklega  eðlilegt  fólk.  Þau  rífast,  pirrast,  hlægja  og  gráta  fyrir  

allra  augum.  Í  viðtali  segir  Kris  Jenner  að  þeim  sé  sama  þó  að  þau  eigi  engin  

leyndarmál  því  þegar  til  kastanna  kemur  munu  þau  koma  í  ljós  og  þá  þykir  þeim  

þægilegra   ef   þau   koma   beint   frá   þeim   heldur   en   að   slúðurblöðin   snúi   út   úr  

þeim.44    

                                                
42  Couldry,  Nick.  „Reality  TV,  or  the  secret  theater  of  neoliberalism,”  bls.  12.  
43  Couldry,  Nick.  „Reality  TV,  or  the  secret  theater  of  neoliberalism,”  bls.  14.  
44  Brodesser-Akner,  „Where  would  the  Kardashians  be  without  Kris  Jenner.”  

En  raunin  er  sú  að  ekkert  kemur   fram  í  þættinum  sem  fjölskyldan  samþykkir  

ekki.45  Þau  ráða  öllu  því  sem  fram  kemur  og  einnig  hvað  það  er  sem  áhorfendur  

fá  að  vita.  Þannig  að  myndin  sem  við  fáum  af  fjölskyldunni,  eins  ítarleg  og  hún  

kann   að   vera,   er   smíðuð   af   þeim   og   framleiðendum   þáttana.   Það   sem  

fjölskyldan  gerir  með  því  að  bjóða  okkur  inn  til  sín  á  þennan  hátt  er  að  þau  sýna  

okkur  að  þrátt  fyrir  allt  eru  þau  eðlilegt  fólk  sem  hjálpar  áhorfendum  að  skilgreina  

hvað  það  er  sem  er  eðlilegt  og  þannig  er  skilgreiningin  á  eðlileika   framleidd.  

Með  því  að  sýna  að  þrátt  fyrir  að  fjölskyldan  sé  með  sjónvarpsþátt  um  sjálfa  sig,  

endalaust  af  fatalínum  og  varningi  til  sölu  og  þrátt  fyrir  alla  umfjöllunina  um  þau  

þá  eru  þau  ennþá  samheldin  og  eðlileg  og  það  skapar  viðmið  sem  áhorfendur  

bera  sig  saman  við.  Hvernig  bregst  Kim  við  þessu?  Hvað  gerir  Kris  við  þessu?  

Þrátt  fyrir  að  líf  þeirra  sé  langt  frá  því  að  vera  nálægt  því  sem  telst  hversdagslegt  

þá  sést  á  mælingum  á  þáttunum  að  fólk  vill  sjá  þau  í  sínum  hversdegi.    

Ástæðan   fyrir   sviðsetningunni  er  þó  snúin  og  erfitt  er  að   finna  eina  ákveðna  

útskýringu  fyrir  henni.  Aðspurð  segir  Kris  Jenner  að  ástæða  þáttarins  sé  ekki  

peningalegs  eðlis  heldur  sé  hún  til  þess  gerð  að  allir  í  fjölskyldunni  geti  séð  fyrir  

sér.   En   með   samning   upp   á   fjórar   nýjar   seríur   og   fjöldan   allan   af  

samstarfsverkefnum,   fatalínum   og   öllum   mögulegum   viðskiptaævintýrum   í  

gangi   virðist   fjölskyldan   ekki   sætta   sig   við   neitt   nema   hæstu   mögulegu  

lífsgæði.46  Það  sem  hófst  sem  leið  til  að  láta  enda  ná  saman  hefur  heldur  betur  

undið  upp  á  sig  og  virðist  takmarkið  á  þessu  stigi  vera  að  láta  ekki  deigan  síga.  

Á  lista  lista  sínum  yfir  100  áhrifamestu  manneskjur  heimsins  árið  2015  flokkaði  

tímaritið  Time  Kim  Kardashian  undir  flokkinn  Jötnar,  eða  Titans,  en  dæmi  um  

fleiri  í  þeim  flokki  voru  Elon  Musk,  Lorne  Michaels  og  Kanye  West.  Þar  er  sagt  

að   auk   þess   að   smita   frá   sér   orku,   kynþokka,   dramatík   og   ákveðni   þá  

endurskilgreini   Kim   og   fjölskylda   hennar   hvað   fjölskyldan   er   á   21.   Öldinni;;  

verandi  af  armenskum  uppruna,  gift  svörtum  manni  og  eiga  trans-stjúpforeldri.47  

Einnig  voru  systur  hennar,  Kylie  og  Kendall  á  lista  blaðsins  yfir  30  áhrifamestu  

                                                
45  Brodesser-Akner,  „Where  would  the  Kardashians  be  without  Kris  Jenner.”  
46  Rafanelli,  Stephanie,  „Kris  Jenner:  At  home  with  the  mother  of  all  Kardashians,”  
Evening  Standard  (nóvember,  2015):  
http://www.standard.co.uk/lifestyle/esmagazine/kris-jenner-at-home-with-the-mother-
of-all-kardashians-a3112626.html  
47  Stewart,  Martha,  „Kim  Kardashian,”  Time  (apríl,  2015):  
http://time.com/3822676/kim-kardashian-west-2015-time-100/  

unglinga   heimsins   en   Kendall   á  myndina   sem   hefur   fengið   flest   like   í   sögu  

Instagram   og   næstum   hvað   sem   systurnar   gera   getur   orðið   að   tískuæði  

morgundagsins.48    

  

Það  kann  að  vera  að  þegar  Keeping  Up  With  The  Kardashians  hóf  göngu  sína  

að  ástæða  hans  hafi  verið  svo   fjölskyldan  geti  séð   fyrir  sínum  en  núna,  átta  

árum  síðar,  er  meira  en  bara  það  í  húfi.  Kardashian  fjölskyldan  hefur  stimplað  

sig  inn  sem  ein  áhrifamesta  fjölskylda  í  heiminum  og  með  því  að  halda  áfram  

að   leyfa   heiminum  að   fylgjast  með   sér   jafn   náið   og   hún   gerir   viðheldur   hún  

ímyndinni,  fjárhagnum  og  vinsældunum.  

  

NIÐURLAG  

Raunveruleikasjónvarp  er  notað   til   þess  að  sviðsetja  ákveðin  gildi,   á  meðan  

önnur   fljóta  óséð  með.49   Í  Keeping  Up  With  The  Kardashians  er  áhorfendum  

gert   ljóst   að   fjölskyldan   á   ekkert   erfitt   með   að   hleypa   alheiminum   inn   í  

svefnherbergið   sitt   en   það   sem   er   innifalið   í   þeim   samningi   er   að   þau   ráða  

algjörlega  hvað  við  sjáum  og  hvernig  við  sjáum  það.  Með  eftirvinnslu  getur  öllum  

aðstæðum   verið   breytt   og   hnyggt   til.   Með   klippingu   og   tónlist   eru   saklaus  

orðaskipti  látin  líta  út  fyrir  að  vera  hádramatískur  vendipunktur  sem  enginn  má  

missa  af  og  játningaklefinn  sýnir  okkur  að  allir  eiga  í  miklum  innri  samræðum  

sem  þátturinn  lætur  líta  út  fyrir  að  þau  feli  fyrir  fjölskyldunni  og  opinberi  einungis  

fyrir   áhorfendum.   Ekki   aðeins   skapar   þátturinn   viðmið   um   hvað   er   eðlilegt  

fjölskyldulíf   heldur   líka  hvernig   fólk  á  að  hegða  sér,   sýnir   hvað  er   í   tísku  og  

hvaða   vörur   eru   eftirsóknarverðar.   Kardashian   fjölskyldan   er   gangandi  

auglýsing,  auglýsing  fyrir  sjálfa  sig  og  allt  það  sem  ímynd  þeirra  rúmar.  Gildi  og  

viðmið  samfélagins  endurspeglast   í   sviðsetningu  einstaklings  sem  er  hluti  af  

því.  Í  hvert  sinn  sem  hegðun  er  sviðsett  er  í  raun  verið  að  fagna  henni  og  þannig  

er  Keeping  Up  With  The  Kardashian  einskonar  hátíð  sem  er  búin  að  vera  í  gangi  

                                                
48  D’Addaro,  Daniel,   „The  30  most   influential   teens  of   2015,”  Time   (október,   2015):  
http://time.com/4081618/most-influential-teens-2015/    
49  Couldry,  Nick.  „Reality  TV,  or  the  secret  theater  of  neoliberalism,”  bls.  2.  

síðan   2007   og   hátíðin   virðist   engan   enda   ætla   að   taka   með   sívaxandi  

vinsældum  fjölskyldumeðlima.50    

  

En  þrátt  fyrir  að  sumt  kunni  að  vera  hulið  áhorfendum  þá  er  sviðsetning  

Kardashian  fjölskyldunar  á  hversdagsleika  sínum  sönn  sjálfri  sér.  Hvort  

fjölskyldan  lifi  „venjulegu  lífi”  fyrir  framan  myndavélarnar  eða  sviðsetji  líf  sitt  

eftir  staðreyndinni  að  myndavélarnar  séu  á  svæðinu  er  nokkuð  auðveldlega  

svarað,  því  Kardashian  fjölskyldan  lifir  langt  frá  einhverju  sem  gæti  flokkast  

sem  „venjulegt  líf”.  Frá  því  árið  2007  hafa  myndavélar  verið  inni  á  heimili  

þeirra  og  fylgst  með  mikilvægustu  stundum  lífs  þeirra.  Með  því  að  sýna  okkur  

allt  sem  gengur  á  hjá  þeim  þá  dafnar  ímynd  fjölskyldunnar  en  á  sama  tíma  ná  

þau  að  halda  henni  á  sinni  forsendum.    

Fjölskydan  vinnur  sem  lið  í  sviðsetningunni  sem  þátturinn  er  og  vegna  þess  

hversu  sterk  heildin  er  þá  býr  það  til  pláss  fyrir  endalaus  rifrildi  og  dramatík  

milli  stakra  fjölskyldumeðlima.  Því  þegar  lið  er  jafn  samtaka  í  skilgreiningu  á  

aðstæðum  og  Kardashian  fjölskyldan  er  í  Keeping  Up  With  The  Kardashians  

þarf  mjög  mikið  til  að  ímyndin  brotni  og  ég  sé  það  ekki  gerast  á  meðan  Kris  

stjórnar  þessu  af  jafn  mikilli  snilli  og  raun  ber  vitni.  Leiksvið  fjölskyldunnar  er  í  

raun  allur  heimurinn  því  hvert  sem  þau  fara  í  þættinum  fara  þau  þangað  á  

sínum  eigin  forsendum  og  líður  aldrei  eins  og  þau  séu  ekki  heima  hjá  sér.  Á  

meðan  myndavélin  rúllar  eru  þau  heima  hjá  sér.    

